
TSHOBOKO:

•  Ditiro tsa SOLIFANE & GFN
•  Thulaganyo ya go fa Leruo Dikotla
•  Itirele Dijo tsa Leruo 
•  Go Dirisa Botlhole ka fa go 
    Tshwanetseng

Mono ngwaga, rotlhe re ikutlwela 
manokonoko a leuba.  Kgatiso ya 
bukana e, e tlhalosa ka ditselana 
dingwe tse morui a ka di dirisang 
go tlhabolola le go tokafatsa 
boitekanelo jwa diruiwa tsa gagwe, 
go fokotsa dipalo tsa diruiwa ga 
mmogo le ditlhwatlhwa tsa leruo go 
ya kaba matlhabelo a BMC tse di ka 
fitlhwelwang mo tsebeng ya bofelo 
mo bukaneng e. Ka ntlha ya leuba, re 
tshwanetse ra itse gore go botlhokwa 
thata go tokafatsa thuo ya rona go 
bona maduo aa botoka mo thuong 
mme re sa lebale go tlhokomela 
mafudiso go ipaakanyetsa dingwaga 
tse di tlang.

Kamogelo!

Jaaka maloko a Ghanzi Farmers Network, re kopane 
le ba CCB ka ngwaga wa 2016 mme network ya rona 
ya simolola. Fae sale ka yone nako eo, re ntse re tsaya 
maeto a go ithuta le go bona ka fa ba barui ba bangwe 
ba dirang ka teng mme ke ka boitumelo jo botona go 
lo bolelela fa rena le kitso ee nonofileng ka dikgang 
tsa thuo jaaka barui. Bukana ya Masakeng Farmers 
Newsletter, ke mongwe mothale o re o dirisang go 
phatlalatsa dikgang tsa rona ka thuo le go ikgolaganya 
le ba bangwe ba ba ka re tswang mosola mo thutong 
ya rona. Bukana e keya bone go gatisiwa mme re lekile 
ka bonatla go gatisa dintlha tsa botlhokwa ka ditirelo 
tsa di network tsa rona le tse dingwe fela jalo tse di re 
amang jaaka thuo ee maleba, dijo tsa leruo tse di nang 
le dikotla le dikgang tsa go dirisa botlhole kana dichefi 
mo leruong.

Ke lo leboga fela thata  - ebile ke lo eleletsa tsotlhe tse 
dintle le masego le matlhogonolo.

Mr. Shadreck Daniel
Vice Chairperson
Ghanzi Farmers Network

Ditiro tsa 
di Network

2019
Supplement Feed Training Workshop 1 

Nov 2018

Supplement Feed Training Workshop 2
May 2019

Farmers’ Workshop
Moleleme Cattle Post

June 2019

Kang Farmers Association Field Day
May 2019

Ghanzi Agricultural Show
July 2019

Farm Visit - Mr. Thaushe
July 2019



Go Dirisa 
Botlhole ka fa go 
Tshwanetseng

Thuo e e Tseneletseng 
ya ga Rre Moyo

Kgaolo ya Borwa jwa Africa e 
itemogetse koketsego ya tiriso 
ya botlhole mo diphologolong 
tsa naga mo dingwageng tse di 
sa tswang go feta ka go bona 
tatlhegelo ya diphologolo tse, 
mme ka bontsi di bolawa ke 
magodu le barui ka go di jesa 
botlhole. Ka 2019 fa a simologa, 
kgaolo ya bokone-botlhaba mo 
Botswana, e ne ya latlhegelwa 
ke manong a feta makgolo a 
matlhano le masome a mararo 
ele ditlamorago tsa go dirisa 
botlhole. Selo se sene sa dira 
gore tiragalo e, e nne nngwe ya 
tse di ko godimo fela thata mo 
Africa.

Maloko a network ya barui ko 
motseng wa Samane, ba ne 
ba latlhegelwa ke dintsa tse di 
disang leruo dile boferabongwe 
mogo tse di lesome le bobedi 

tse ba neng ba di abetswe (75%) 
ka ntlha ya tiriso ya botlhole. Go 
itemogetswe fa barui ba dirisa 
botlhole go thaisa dibatana 
ka ntlha ya go latlhegelwa ke 
leruo. Go tlogela dikgoropa 
tsa diruiwa tse di tshetsweng 
botlhole ke barui mo nageng, 
go ile ga baka gore dintsa tse di 
disang leruo di felele di ja nama 
e di tsaya gore ke dijo fela tse di 
siameng. Dibatana le manong 
ke dingwe tsa diphologolo tse 
di amiwang ke tiriso ya botlhole 
le ntswa dile botlhokwa 
mo tikologong ya rona. Go 
botlhokwa go gakologelwa 
gore tiriso ya botlhole ga e kake 

ya tsisetsa morui tharabololo 
mo mathateng aa nang le one 
a dibatana. Tiriso ya botlhole 
e ka tlhakatlhakanya seemo sa 
tikologo le gone go kgotlela 
metsi aa ka fa tlase ga lefatshe. 
Barui ba gakololwa go batla 
ditselana tsa se nnela ruri tsa 
go sireletsa leruo le go kganela 
tshenyo ya dibatana.

Jeffrey Moyo o kgonne go itemogela tokafatso 
maduo ee kwa godimo mo thuong ya gagwe ko 
motseng wa Ghanzi mo dingwageng tse di mmalwa 
tse di fetileng. Rre Moyo le ba lelwapa la gagwe ba 
kgonne thata go ikimolola mathata a madi mme o 
leboga thata temo-thuo ya gagwe ee tlhakaneng 
ya dikgomo, dipodi, dikoko, merogo le dijwalo tse 
dingwe go jesa leruo la gagwe gore lo ate. Ka go 
dirisa ditselana tse di siameng go tlhokomela leruo 
la gagwe mo dibataneng, go agelela dijwalo tsa 
gagwe le go tlhopha ba a ba rekisetsang dijwalo ka 
kelotlhoko, Rre Moyo le mohumagadi wa gagwe 
Mme Gloria, ba kgonne go baya madi aa lekaneng 
to simolola go ikagela ntlo. Pula!

Go nna morui mo Botswana kafa tlase ga seemo 
sese sa iketlang sa loapi ga go bonolo ebile go 
ketefalela barui. Go tlhoga ga phulo bogolo 
jang mo mafudisong aa tlhakanetsweng go 
tsenya barui le diruiwa mo mathateng. Barui 
ba tshwanetse go nna le ditselana tsa se nnela 
ruri tsa go tokafatsa thuo ya bone, mme ba nne 
ba itse gore Botswana o nna le seemo sa leuba 
gangwe le gape ka gore pula e e namagadi ga 
e tle gantsi mme fa e tla yaabo ele tshegofatso 
fela. Dikotla tse di tlhokegang le go jesa leruo 
dijo tse di nonofileng ke yone konokono mo 
thuong ee tseneletseng. Letsalo le le siameng 
ga le na le letlelela seruiwa go gola sentle fa go 
sena dikotla tse di tseneletseng mme ka jalo, go 
botlhokwa go jesa leruo dijo tse di nonofileng. 
Go jesa leruo dijo tse di nonofileng go ka 
tokafatsa seemo sa leruo mo dinakong tse di 
tshwanang le tsa leuba – go botlhokwa go di 
jesa go na le go di busa mo kgorong ya tlala. 
Seruiwa se se mo seemong se se itekanetseng 
ebile se godile ka sone seemo se, se na le 
sebaka sa go gola se na le maatla, marapo aa 
nonofileng, se sa tshabelelwe ke malwetse, se 
na le letsalo le le tlhomameng ebile se ka tshela 
lobaka lo lo telele. Le fa dijo tsa leruo di kgona 
go tura, go botlhokwa go di jesa gore o kgone 
go bona dipoelo tse di siameng.

Dikotla tsa Leruo le 
Tsela ya go Jesa Leruo 
mo go sa Tureng

Fa o sena 
phulo e ntsi, 

o tla 
tshwanelwa 

ke go jesa 
leruo la gago 

dikotla

Selekanyo sa leruo go ya ka botona jwa 
lefelo la thuo

KA FELICITY HUNTER
Techno Feeds Nutritionist

Dikotla tsa leruo go 
ya ka ba Techno Feeds

DCP 18

P6 plus Sulpher

Vasbyt

Mix 209

Mix 211

TSEBE 05

GO DIRA

Go Dira Dikotla Tsa Leruo
Dijo tsa leruo tsa molasses di na le dikotla  tse di 
botlhokwa tsedi thusang leruo go sila dijo gore 
di kgone go bona dikotla tse di tlhokafalang 
mo phulong.  Dijo tse di tshwanetse tsa 
tsenngwa mo leruong ka bonya ka bonya ebile 
di lekana leruo – sehutshane sele sengwe gase 
a tshwanela go ja go feta 100g ka letsatsi fa 
kgomo ele nngwe yone esa tshwanela go ja go 

feta 500g ka letsatsi. Go botlhokwa go fa leruo 
ditena tsa letswai pele o di fa ditena tsa molasses 
go itsa gore di je molasses go feta selekanyo. 
Ditena tsa molasses ga di a tshwanelwa go 
tlogelwa ko ntle fa pula e na ka gore di ka nna 
borai mo botshelong jwa leruo  fa di kopana le 
metsi.

4

THEBEYAME MOLEFE

THEBEYAME THEBE MOLEFE

TSEBE 06

Rre Thebeyame Thebe Molefe, ke morui wa monana mo kgaolong ya 
Kweneng a simolotse thuo ya gagwe ko plaseng ya Wadisigo gaufi le 
Lentsweletau ka ngwaga wa 2012. O ne a itse gore o batla go fetola thuo 
ya gagwe go nna kgwebo a sena go tsenelela ditshupo tsa leruo ka ngwaga 
wa 2014. O ne a rekisa dihutswane tsa gagwe di le makgolo a mararo tsa 
letso la Setswana mme a ya go reka dinku tsa letso la Doper le dipodi tsa 
letso la Kalahari Red di le masome a supa le botlhano. Rre Molefe o ne 
a tlhopha dipodi tsa letso la Kalahari Red ka mabaka a gore di kgona go 
itshwarelela thata mo seemong tsa loapi sa mo Botswana. Rre Molefe o 
kgonne go bula matlhabelo le marikesetso a dihutshane ko motseng wa 
Lentsweletau tse eleng gore di dira sentle.

“Re tseneletse ra bo ra supa ko ditshupong tse di farologanyeng mo 
Botswana go simologa ka ngwaga wa 2014, go ithuta mo baruing ba 
bangwe. Re gapile dietsele di le mmalwa mo ditshupong tse.” Fa a 
bodiwa gore o dira jang gore a atlege mo thuong ya gagwe, Rre Molefe 
o tlhalositse jaana,“ Re rekela leruo la rona dijo jaaka ditena tsa dikotla 
le maatla, re tsibogela botsogo jwa leruo, re na le dibuka tsa leruo, re rua 
dihutshane tse di potlana le tse di itekanetseng fela, re rua dipalo fela 
tse re ka kgonang go di laola le go di tlhokomela, ebile re na le tshimo 
gaufi le lesaka e re lemang dijo tsa leruo go di jesa.” Go a kgatlhisa ka 
fa a lebang seabe sa badisa ka teng mo thuong mme a tlhalosa jaana, 
“Go botlhokwa gore modisa a nne le kitso ee tlhokegang gore a kgone 
go tsibogela diemo tse di ka tlhagogang. Ke dirile se ka go isa modisa 
wame ko dithutong tsa thuo tsa sebakanyana ko dikolong di tshwana le 
Botswana University of Agriculture and Natural Resources (BUAN), Agric 
Research, le gone go mo isa mo maetong ko baruing ba bangwe baba 
dirang sentle, ke mo reketse dibuka gore a bale, ke mo rutile go dirisa 
computer gore a ikoketse mo go tsa thuo ee maleba. Ke a mo kgothatsa 
gore a dire tiro ya gagwe ka botlalo ka go mo atswa nako le nako fa a dirile 
sentle. Ke mo thusitse go nna le setlankana sa go kgweetsa gore a kgone 
go tsamaisa ditiro tsa thuo le fa ke seo.”

Thuo e kgona go nna kgwebo ee siameng thata fela fa motho ae dira 
ka maikemisetso, lorato, go bereka ka natla le tsholofelo. Mr. Molefe o 
tlhalositse fa a tsweletse ka go abelana kitso ya gagwe ya thuo le barui 
ba ba botlana mo Botswana ka thotloletso ya ba Haskins le Techno Feeds. 
O thusitse banana ba feta masome a mabedi go dira di kopo tsa thuo ka 
lenaneo la ga goromente la Youth Development Fund (YDF).

Dikgang tsa Morui: “Thuo ke 
peeletso ya 

nako e telele 
ka jalo 
e tlhoka 

bopelotelele.”

TSEBE 07

“GA GO NA 
MATLHABELO 

A NAMA YA 
DIHUTSHANE MO 

BOTSWANA KA JALO 
KE ELETSA GO NNA 
LE LEFELO LE LE 
NTSENG JALO GO 

REKISETSA MO GAE 
LE KO MAFATSHENG 

A SELE.” 

TLHABOLOLO YA THUO YA GA RRE MOLEFE

Boleng Eseng Fela Dipalo

GOVERNMENT CONTACTS
Department and role Location Phone number  

Department of Wildlife and National Parks (DWNP) Mabutsane 588 9244

Department of Wildlife and National Parks (DWNP) Kanye 544 1250

Department of Wildlife and National Parks (DWNP) Ghanzi 659 6323

Police Mabutsane 588 9333

Police Kanye 544 0632

Police Jwaneng 588 0334

Police Ghanzi 659 6222

Department of Veterinary Services (DVS) Jwaneng 588 0466

Department of Veterinary Services (DVS) Ghanzi 659 6378

Contributors:	
Ms. Felicity Hunter - Techno Feeds Nutritionist
Dr. Mark Bing - Vetswana
Department of Agricultural Research - Gaborone
Botswana Meat Commission

Ditiro tsa di Network di rotloeditswe ke ba:

SOLIFANE Contacts GFN Contacts

CCB Contacts:
Morulaganyi Kokole: +267 7211 9355/ 7294 1197
Phale Seele : +267 7511 9485/ 7289 7874
Connie Modise: +267 7440 4531/  7348 6482
Balekane Mbinda: +267 651 1596

BMC SLAUGHTER PRICES (P/KG)
Effective 1st June - 30th September 2019
(includes the government’s drought-subsidy)

Red Zone 
Unquarantined

Green Zone/
Red Zone Quarantined EU Market

Kgs <180 >180 <180 >180 <180 180-199 200-219 220-239 240-259

Prime 18.00 22.50 20.00 26.00 21.10 33.60 36.10 36.20 37.00

Super 18.00 22.50 20.00 26.00 21.10 32.50 34.00 34.20 34.90

Grade 1 18.00 22.50 20.00 26.00 21.10 29.80 31.90 32.20 32.70

Grade 2 18.00 22.50 20.00 26.00 21.10 28.60 29.10 29.50 30.10

Grade 3 13.00 22.50 15.00 26.00 18.10 28.40 28.40 28.40 28.40

Grade 4 9.25 22.50 10.10 26.00 - - - - -

Canning 9.00 22.50 10.10 26.00 - - - - -

Donald Simon (Chairperson)		          7347 1478
Letlhogonolo Setswalo (Vice Chairperson)       7165 5122
Phenyo Moakofhi (Secretary)		          7358 9282
Seitiso Moreputla (Vice Secretary)	         7383 5591
Boiteko Mokabati (Treasurer)		          7349 9779
Gabaakanye Keakohile			           7345 8558
Tshekiso Tsholohelo			           7358 1739
Dipuo Motswaiso			           7580 9711

Rachel Kelefitlhetse (Chairperson)	     7317 7432
Kabelo Modise (Vice Chairperson)	     7303 4511
Setlhabane Boikotlhao (Secretary)	     7165 8055
Vivian Mikgatlhanyane (Vice Secretary)	     7394 5514
Kebalepile Bantshwanetse (Treasurer)	     7627 9626
Ofaletse Thaushe 			       7370 1935
Moalpi Kwadipana			       7371 2676
Nelson Molatole			       7369 6785
Tjiramanga Mokgatlhanyane		      7777 8512
Bakang Ramoswaane			       7269 1516


